
INSTRUKSIES:
· Hierdie vraestel bestaan uit TWEE afdelings:

►
Afdeling A bestaan uit vier opsteltipe vrae, waarvan TWEE beantwoord moet 
word.


Kandidate moet Vraag 1 OF Vraag 2 en Vraag 3 OF Vraag 4 beantwoord.


Opstelle moet nie met opskrifte of puntsgewys geskryf word nie.

►
Afdeling B bestaan uit VERPLIGTE kortvrae.


Kandidate moet AL die kortvrae beantwoord.

· Die Addendum (bladsy 8 – 12) bevat inligting en illustrasies wat betrekking het op Afdeling B.  Dit word aanbeveel dat u hierdie Addendum losmaak en dit teenoor die betrokke vrae plaas vir maklike verwysing.
· Skryf so netjies en duidelik moontlik.

· Nommer alle antwoorde duidelik en korrek.




AFDELING A

OPSTELTIPE VRAE


Beantwoord TWEE vrae uit hierdie afdeling.  Beantwoord Vraag 1 OF Vraag 2 en

Vraag 3 OF Vraag 4.


VRAAG 1

DIE OPKOMS VAN DIE SUPERMOONDHEDE : USSR


“Die Oktober 1917-Rewolusie in Rusland het die monargie met ’n gesentraliseerde kommunistiese regering vervang.  Binne drie jaar was die nuwe regering op die rand van ’n totale ekonomiese ineenstorting en gevolglik moes hy sy beleid hersien.”


Staaf die bostaande vetgedrukte aanhaling met verwysing na Lenin se ekonomiese beleide tussen 1917 en 1924.
[60]

OF


VRAAG 2

DIE OPKOMS VAN DIE SUPERMOONTHEDE : DIE VERENIGDE STATE VAN AMERIKA


Oktober 1929 was ’n maand waarin spekulasie en ooroptimisme op die New Yorkse Aandelemark hoogty gevier het.  Uiteindelik, op 24 Oktober, bekend as “Swart Donderdag”, het die Wallstraatse Aandelebeurs ineengestort.


Analiseer die ekonomiese swakhede in Amerika wat tot hierdie ineenstorting aanleiding gegee het.
[60]

VRAAG 3

INTERNASIONALE BETREKKINGE EN GEBEURE, 1945 TOT 1970 : DIE KOUE OORLOG IN EUROPA


Bestudeer die volgende standpunte soos aangehaal uit Ben Walsh:  Modern World History (p. 258) en beantwoord dan die vraag.


President Truman, 1949:
“Ons het geweier om uit die stad Berlyn gedwing te word.  Ons het aan die volke van Europa bewys dat ons bereid is, wanneer hulle vryheid bedreig word, om met absolute vasberadenheid op te tree.  Op politieke gebied het dit beteken dat die volke van Wes-Europa nader aan ons beweeg het.  Die Berlynse Blokkade was ’n poging om ons vermoëns en wil tot weerstand te toets.”




Sowjet-kommentaar oor die krisis soos aangehaal in P. Fisher:  The Great Power Conflict:

“Die krisis is agter ’n rookskerm van anti-Sowjetpropaganda in Amerika beplan.  In 1948 het die gevaar van oorlog bestaan. Die optrede van Westerse magte het die moontlikheid van bloedige botsings ingehou.  Dié selfopgelegde blokkade het die Wes-Berlynse bevolking swaar getref.  Die mense het intense koue en honger ervaar.  In die lente van 1949 was die VSA verplig om toe te gee … hulle oorlogsplanne het as gevolg van die houding van die USSR tot niks gekom nie.”




Jack Watson, geskiedskrywer, 1984:
“Die Berlynse lugbrug was ’n ontsaglike mylpaal, maar nie een van die twee magte het daarby gebaat nie.  Die USSR het nie beheer oor Berlyn verkry nie.  Die Weste het ook geen versekering gehad dat verbindinge oor land nie in die toekoms weer afgesny sou word nie.  Bo alles het die konfrontasie albei magte net hardkoppiger gemaak.”




Gee ’n uitgebreide en breedvoerige bespreking van die besluite en gebeure ten opsigte van Duitsland en Berlyn vanaf die Potsdam-ooreenkoms, Julie 1945, tot Oktober 1949, en analiseer dan die bostaande stellings in die lig daarvan.
[60]

OF


VRAAG 4

INTERNASIONALE BETREKKINGE EN GEBEURE, 1945 TOT 1970 : AFRIKA SEDERT DIE TWEEDE WÊRELDOORLOG


Dekolonisasie was die grootste samebindende faktor in Afrika, en daarom een van die grootste suksesse van die OAE.  Dit het ’n besondere gevoel van solidariteit tussen die OAE-lidstate geskep.  Die beklemtoning hiervan was egter dikwels ten koste van die oplossing van hulle gesamentlike ekonomiese en maatskaplike probleme.


Ontleed hierdie verklaring deur ’n bespreking van die suksesse en mislukkings van die OAE.
[60]

TOTAAL VIR AFDELING A:
[120]

AFDELING B

VERPLIGTEND

NIE-OPSTELTIPE VRAE

VRAAG 5

Inligting en illustrasies wat betrekking het op Afdeling B kan in die Addendum 

bladsye 8 - 12 gevind word.  Maak asseblief hierdie Addendum los vir maklike verwysing.


5.1
Kies uit die gegewe opsies die korrekte een om elk van die volgende sinne te 
voltooi.  Skryf slegs die vraagnommer en daarnaas die letter van die korrekte 
antwoord.



5.1.1
Volgens die Young Plan van 1929 het Duitsland:

A. die gebiedsverliese in die Weste na die Eerste Wêreldoorlog aanvaar.

B. lid van die Volkebond geword.

C. ’n vermindering van die oorlogskuld ontvang en is toegelaat om dit oor die volgende 58 jaar terug te betaal.



D.
toestemming verkry om sy weermag te vergroot.
(2)

5.1.2 Volgens die Konkordaat wat tussen Mussolini en die Pous in 1929 onderteken is, het:

A. die Vatikaanstad ’n onafhanklike staat binne Rome geword.

B. die Rooms Katolieke Kerk die enigste erkende kerk in Italië geword.

C. die Pous Mussolini se diktatorskap teengestaan.

D. die Rooms Katolieke Kerk die uitbreiding van die Italiaanse koloniale ryk ondersteun.
(2)

5.1.3 Na die Japannese inval in Mansjoerye het Sjina ______ gevra om in te gryp.

A. die Verenigde State van Amerika

B. die Verenigde Nasies

C. die Internasionale Hof vir Justisie

D. die Volkebond
(2)

5.1.4 In 1936 het Duitsland en Japan die ________ onderteken.

A. Verdrag van Staal

B. Anti-Komintern Pakt (Verdrag)

C. Rome-Berlyn Spil

D. Rome-Berlyn-Tokio Spil
(2)

5.1.5 Toe die Duitse troepe Boheme en Morawië oorgeneem het, was _________ die President van Tsjeggo-Slowakye.

A. Benes

B. Schuschnigg

C. Hacha

D. Seyss-Inquart
(2)

Kies die item wat NIE by die volgende stellings PAS NIE.  Skryf slegs die vraagnommer en langsaan die letter van die item WAT NIE PAS NIE, neer.


5.1.6 
Beginsels waarvolgens die Nazi-party Duitsland wou regeer het:

A. Mag moet in ’n klein goedgedissiplineerde en dinamiese liggaam gevestig word.

B. Die federale regeringsvorm in Duitsland is vervang met ’n sterk gesentraliseerde regeringsvorm.

C. Kommunisme is aanvaar as ’n ander vorm van totale beheer.



D.
Geen ander politieke partye, buiten die Nazi-party, is 



aanvaar nie.
(2)

5.1.7 
Lande wat teenwoordig was by die München Ooreenkoms (1936):

A. USSR

B. Brittanje

C. Duitsland

D. Italië
(2)


5.1.8
Redes waarom die verhouding tussen Duitsland en Italië in 1936 so 

sterk was:

A. Beide het generaal Franco in die Spaanse Burgeroorlog ondersteun.

B. Beide het ’n vyandige houding teenoor die Volkebond, Brittanje en Frankryk ingeneem.

C. Beide het belang gestel om hul gebiede met geweld uit te brei.

D. Beide het na USSR gekyk as ’n moontlike area waar hulle hul invloed kon uitbrei.
(2)


5.1.9
Die gevolge van die Groot Depressie vir Japan:

A. Die internasionale afname in die aanvraag na sy het duisende Japannese boere in ’n finansiële verknorsing gelaat.

B. Die Keiser het die parlement ontbind in ’n poging om die probleem op te los.

C. Myne en swaar nywerhede het tot stilstand gekom wat tot groter werkloosheid gelei het.

D. Die maatskaplike en ekonomiese wanhoop het tot politieke opstand gelei.
(2)


5.1.10
Leiers van die Groot Drie-lande wat by die Potsdam-konferensie 


teenwoordig was:

A. Stalin

B. Truman

C. Roosevelt

D. Attlee
(2)

[20]

5.2
Skryf ’n sin waarin die volgende stelle woorde gebruik word en waarin die 
verband tussen hulle aangedui word.

5.2.1 Tsjiang Kai-sjek;  Volkebond;  Mantsjoerye

5.2.2 31 Maart 1939;  Pole;  Brittanje

5.2.3 Paaibeleid;  Mϋnchen;  Sudeteland

5.2.4 Magtigingswet;  1933-Verkiesing;  Die brand in die Reichtstag-gebou

5.2.5 Libië;  Eritrea;  Somaliland
(2)

(2)

(2)

(2)

(2)

[10]

5.3
Kies die items in Kolom B wat met die items van Kolom A ooreenstem.  
Skryf slegs die letter teenoor die ooreenstemmende vraagnommer in u 
antwoordboek neer.


KOLOM A
KOLOM B
5x2=[10]

5.3.1 Die Verdrag van Staal

5.3.2 Hirohito

5.3.3 Chamberlain

5.3.4 Atlantiese Handves

5.3.5 Goebbels
A. Voorgestelde vrede na die Tweede Wêreldoorlog

B. Japan, Italië en Duitsland

C. Nazi-minister van propaganda

D. Japannese Eerste Minister

E. Duits-Italiaanse militêre alliansie

F. Britse Eerste Minister

G. Die VSA verklaar oorlog teen Duitsland

H. Japannese Keiser


Verwys na die Addendum.

5.4 Gebruik die Kaart, Spotprent 1 en Dokumente 1, 2 en 3 om die volgende vrae te beantwoord:

5.4.1
Na watter “gedemilitariseerde sone” verwys die tweede reël van die 

tweede paragraaf van Dokument 3?

5.4.2 Waarom word die Nazi-soldaat in die spotprent as ’n gans voorgestel?

5.4.3 Watter beperkinge is deur die Verdrag van Versailles op die Duitse Weermag in die “gedemilitariseerde sone” geplaas?
(1)

(1)

(3)

5.4.4 Waarom versoek Hitler die Reichstag in Dokument 3 om “nou, meer as ooit, te werk vir ’n beter verstandhouding met Europa, veral vir ’n verstandhouding met Westerse nasies en Westelike bure”?

5.4.5 Na watter lande verwys Hitler as hy van “Westelike bure” praat?

5.4.6 Die gans het ’n papier met die woorde “Pax Germanica” daarop geskryf, in sy mond.  Wat is die betekenis daarvan?  Gebruik Dokument 2 om u met u antwoord te help.
(4)

(4)

(2)

[15]

Verwys na die Addendum.

5.5
Gebruik Dokument 4 en Spotprent 1 en 2 om die volgende vrae te beantwoord:

5.5.1 Wat was die reaksie van Duitsland se “twee gehate vyande” op die gebeurtenis wat deur Spotprent 1 voorgestel word?

5.5.2 Wat was die reaksie van Duitsland se “twee gehate vyande” op die gebeurtenis wat deur Spotprent 2 voorgestel word?

5.5.3 Watter argument is deur Hitler gebruik om sy optrede soos deur Spotprent 1 weergegee, te verdedig?

5.5.4 Watter argument is deur Hitler gebruik om sy optrede soos deur Spotprent 2 weergegee, te verdedig?

5.5.5 Brittanje het ’n paaibeleid teenoor Nazi-Duitsland gevolg.  Hoe het hierdie beleid Hitler gehelp?


5.5.6
Is daar enige aanduiding in Dokument 4 wat wys wat Hitler se houding 

teenoor Brittanje was?  Motiveer u antwoord.
(2)

(2)

(1)

(1)

(2)

(6)

[14]

Verwys na die Addendum.

5.6
Gebruik Dokument 3 om u te help om die volgende vrae te beantwoord:


(Hierdie dokument beklemtoon ’n aantal eienaardige aspekte van Duitsland as 
’n totalitêre staat. Hou hierdie aspek in gedagte wanneer u die volgende vrae 
beantwoord.)

5.6.1 Hoe was dit vir Hitler moontlik om die Reichstag in stand te hou en nog steeds as ’n diktator oor Duitsland te regeer?

5.6.2 Hoeveel politieke partye was in die Reichstag verteenwoordig?

5.6.3 Wat was eienaardig daaraan dat dr. Goebbels die “verkiesings” georganiseer het?


5.6.4
Meen u dat die verkiesing soos in die dokument gemeld, vry en 


regverdig was?  Motiveer u antwoord.
(2)

(1)

(4)

(4)

[11]

TOTAAL VIR AFDELING B:

TOTAAL:
[80]

200

ADDENDUM


Maak asseblief hierdie Addendum los en plaas dit teenoor die relevante vrae in Afdeling B vir maklike verwysing.


DOKUMENTE

Dokument 1: Verdrag van Versailles


Hierdie dokument bevat uittreksels uit die Verdrag van Versailles.  Die nommers aan die linkerkant van die dokument verwys na klousules van die Verdrag.


42   Duitsland is verbied om enige forte op te rig of te onderhou aan die linkeroewer van die Ryn en

dieselfde reëling het aan die regteroewer, wes van ’n lyn wat 50 kilometers oos van die Ryn geloop het, gegeld.

43   In die gebied soos hierbo genoem, word die onderhoud en die oproep van militêre magte         

        of maneuvers van enige aard ….. op dieselfde wyse verbied.

45   As kompensasie vir die vernietiging van die steenkoolmyne in die noorde van Frankryk en as deel

van die betaling wat deur Duitsland betaal moes word a.g.v. skade wat berokken is gedurende die oorlog, sal Duitsland die steenkoolmyne in die Saarbekken aan Frankryk afstaan.

51   Die Hoof Kontraktuele Partye, in erkenning aan Duitsland se morele verpligting om regstellende

aksie te neem a.g.v. wandade wat deur Duitsland gepleeg is in 1871, waartydens die regte van Frankryk en die strewe van die bevolking van Elsas en Lotaringe geskend is deurdat hulle geskei is van hul vaderland ….. word die gebiede wat aan Duitsland afgestaan is ….. tot Franse soewereiniteit herstel.

80 Duitsland sal die onafhanklikheid van Oostenryk erken en respekteer …..

87 Duitsland erken die algehele onafhanklikheid van Pole en staan alle regte en titels aangaande die grondgebied aan Pole af

160 Die Duitse Leër word beperk tot eenhonderdduisend man wat offisiere sowel as ondersteuningspersoneel in basisse insluit.  Die leër sal alleen aangewend word vir die handhawing van orde binne die gebied en vir die beheer oor grense.

(Bron:  Vrye vertaling uit Concon, C:  The Making of the Modern World)



Dokument 2:  Die 25-Punt Program van die Nasionale Sosialistiese Duitse Werkersparty,  25 Februarie 1920


Hierdie is ’n uittreksel uit die oorspronklike 25-punt plan van die Nasionale Sosialistiese Werkersparty.  Die nommers aan die linkerkant van die dokument verwys na die klousules in die plan.


Die program van die Duitse Werkersparty is beperk tot die bereiking daarvan.  Die leiers was nie van plan om enige nuwe doelstellings te formuleer nadat die aanvanklike doelstellings wat aangekondig is, bereik is nie. Sodoende sou slegs die ontevredenheid van die massas kunsmatig aangeblaas word om die voortbestaan van die party te verseker.

1 Ons dring aan op unifikasie van alle Duitsers om ’n Groter Duitsland te vorm op grond van die selfbeskikkingsreg van alle nasies.

2 Ons eis gelykheid van regte vir die Duitse volk in onderhandelinge met ander nasies, en die afskaffing van die Vredesverdrae van Versailles en Saint-Germaine.

3 Ons eis grondgebied en kolonies vir die doeleindes van voedselverskaffing en die vestiging van surplus bevolking.

(Bron:  Vrye vertaling van, Snyders, L.L.:  Fifty Major Documents of the Twentieth Century)



Dokument 3:  Inval van die Rynland, 1936

(Uittreksel van ’n artikel in The Times, 9 Maart 1936)


Herr Hitler het die memorandum voorgelees aan die einde van ’n toespraak wat een-en-’n half uur geduur het.  Die Führer het die Ryksdag versoek om twee heilige geloofsverklarings af te lê:  eerstens,om die eer van Duitsland ten alle koste te beskerm;  tweedens om met nuwe ywer te werk aan Europese begrip, en spesifiek begrip vir Westerse nasies en Westelike bure.  Die verteenwoor-digers in hulle uniforms het soos een man opgespring en “Heil” uitgeroep.  Hy het toe aangekondig dat die Ryksdag ontbind sou word ten einde die Duitse volk die geleentheid te gee om hulle goed-keuring aan hom en sy kollegas vir hulle werk van die vorige drie jaar uit te spreek.  Generaal Göring, as president van die Ryksdag, het die ontbindingsbevel voorgelees .…. ’n Verkiesing sal op Sondag 29 Maart plaasvind, en dr. Goebbels, die Minister van Propaganda, is aangestel om die verkiesing te organiseer.

Terwyl die Führer met sy toespraak besig was, het troepe reeds van vroeg daardie oggend die gedemilitariseerde gebied binne gemarsjeer.  Volgens ’n verklaring is negentien bataljons voetsoldate, dertien artillerie-afdelings, twee vlugeskaders vegvliegtuie, en twee lugafweereskaders – in totaal ongeveer 25 000 tot 30 000 man –  binne die gedemilitariseerde gebied ontplooi.  Die plaaslike bevolking was natuurlik in die wolke.  Om  o.a. ekonomiese redes, was die afwesigheid van die militêre basisse in die Rynland ’n seer punt, veral met die herinstelling van diensplig.

In Berlyn is die nuus blykbaar baie kalm ontvang, selfs in Nasionaal Sosialistiese Party-kringe.  Onder gematigde en verantwoordelike groepe was daar verbystering oor die besluit om die Rynland in te neem.  Nogtans is vlae op die versoek van dr. Goebbels gehys ter viering van die finale hervestiging van Duitse vryheid en onafhanklikheid, d.w.s. die eer van die Duitsers.  Die vlae moes in opdrag van dr. Goebbels ook daardie dag, op die Duitse Wapenstilstandsdag, gehys word om uitdrukking te gee aan ’n gevoel van eenheid met die mense wat in die oorlog gesterf het en wie se opoffering nou nie meer tevergeefs was nie.  Die vlae wat op Heldedag gewoonlik halfmas gehang het, is nou tot bo gehys.  Groot groepe het gedurende die dag buite die Kanselierskantoor versamel en in die aand het die SA ’n flitsligmars langs Wilhelmstrasse gereël  terwyl Herr Hitler die saluut ontvang het.
(Bron: Vrye vertaling uit Wroughton, J and Cook, D: Documents on World History 2,
1919 on present day)




Dokument 4:  Die Hossbach Dokument, 5 November 1937



Tydens ’n geheime vergadering op 5 November 1937, het Hitler sy praktiese stappe uitgelê om aggressiewe aksie te neem teen ander lande.  In die notule van hierdie vergadering met sy mili-têre leiers, het Kolonel Hossbach genotuleer hoe Hitler reeds twee jaar voor die uitbreek van die oorlog beplan het om oorlog te voer.
Die Führer het verklaar:  Die doel van die Duitse beleid is die sekuriteit en voortbestaan van die volk en die groei daarvan.  Dit was gevolglik ’n probleem van ruimte…..  Die vraag was waar Duitsland grond kon verower teen die laagste onkoste.

Duitse politiek moet rekening hou met sy twee gehate vyande, Engeland en Frankryk, vir wie ’n sterk Duitse oormag in die middel van Europa onuitstaanbaar sou wees.  Beide hierdie state sou in Europa en oorsee die versterking van Duitsland teenstaan, en met hierdie standpunt sou hulle die ondersteuning van alle partye geniet …..

Om die militêre politieke posisie te verbeter, moet ons eerste doel wees om Tsjeggo-Slowakye en Oostenryk gelyktydig te verower om sodoende enige bedreiging deur die flanke te elimineer wan-neer ’n moontlike weswaartse aanval geloods word …

(Bron:  Vrye vertaling uit Snyder, L.L.:  Fifty major documents for the Twentieth Century)

